
8 खास बातचीतwww.summerexpress.in←←
24 अक्टूबर 2026 लुधियाना

ग्रुप एडिटर: अर्शदीप सिंह समर। एग्जीक्यूटिव एडिटर : नितिन उपमन्यु । मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

दलजीत विक्की | लुधियाना 
समर न्यूज

भारतीय जनता पार्टी के पूर्व जिला 
महामंत्री यशपाल जनौत्रा को भाजपा 
एससी मोर्चा, पंजाब का प्रदेश 
महामंत्री नियुक्त किया गया 
है। उनकी नियुक्ति से भाजपा 
कार्यकर्ताओं में खुशी की लहर 
है। पार्टी कार्यकर्ताओं ने उन्हें 
नई जिम्मेदारी मिलने पर बधाई 
एवं शुभकामनाएं दीं। 
  जनौत्रा ने भाजपा के शीर्ष नेतृत्व 
भाजपा प्रदेश अध्यक्ष सरदार केवल 
सिंह दिल्लों, संगठन मंत्री श्री निवासूलू, 
प्रदेश महामंत्री रजनीश धीमन, अनिल 

सरीन, जिला अध्यक्ष सुनील मौदगिल 
का आभार व्यक्त करते हुए कहा कि 
पार्टी ने उन्हें जो महत्वपूर्ण जिम्मेदारी 
सौंपी है, उसे वह पूरी निष्ठा, ईमानदारी 
और समर्पण भावना से निभाएंगे। 

उन्होंने कहा कि भारतीय जनता 
पार्टी ने हमेशा समाज के सभी 
वर्गों के उत्थान, सम्मान और 
समान अवसरों के लिए कार्य 
किया है। 
  उन्होंने कहा कि उनका प्रयास 

रहेगा कि एससी मोर्चा को और अधिक 
मजबूत किया जाए तथा केंद्र सरकार 
की जनकल्याणकारी योजनाओं और 
भाजपा की नीतियों को समाज के 
अंतिम व्यक्ति तक पहुंचाया जाए।

 लक्की मेहता | लुधियाना 
समर न्यूज

दयानंद मेडिकल कॉलेज एवं 
अस्पताल (डीएमसीएच), लुधियाना 
में तीन दिवसीय वार्षिक सांस्कृतिक 
उत्सव एक्टोपिया-2026 का उत्साह 
के साथ शुभारंभ हुआ। इस वर्ष 
उत्सव की थीम ‘अरेबियन नाइट्स-
दास्तान’ रखी गई है, जो अरबी 
कहानियों, कल्पनाओं, संस्कृति 
और रचनात्मकता की रंगीन दुनिया 
को दर्शाती है। उत्सव के दौरान 
विभिन्न सांस्कृतिक प्रतियोगिताओं, 
कलात्मक प्रस्तुतियों और मनोरंजक 
गतिविधियों के माध्यम से विद्यार्थियों 
को अपनी प्रतिभा दिखाने का  
अवसर मिलेगा।
   उद्घाटन समारोह में डीएमसीएच 
मैनेजिंग सोसाइटी के संयुक्त सचिव 
ऋषि राज शर्मा मुख्य अतिथि के 
रूप में शामिल हुए। इस अवसर 
पर मैनेजिंग सोसाइटी के सचिव 
बिपिन गुप्ता, कोषाध्यक्ष मुकेश 
वर्मा, डीएमसीएच के प्रिंसिपल डॉ. 
जीएस वांडर, मेडिकल सुपरिंटेंडेंट 
डॉ. अश्वनी के. चौधरी, मुख्य हृदय 
रोग विशेषज्ञ एवं कोऑर्डिनेटर डॉ. 

बिशव मोहन, सांस्कृतिक समिति 
की चेयरपर्सन डॉ. मोनिका सिंगला, 
सचिव डॉ. दिनेश जैन सहित 
अन्य शिक्षक और समिति सदस्य  
उपस्थित रहे।
   सांस्कृतिक समिति के सचिव डॉ. 
दिनेश जैन ने बताया कि ‘अरेबियन 
नाइट्स-दास्तान’ की थीम अरबी 
कहानियों के सदाबहार आकर्षण और 
कहानी सुनाने की कला से प्रेरित है। 
यह थीम विद्यार्थियों की कल्पनाशक्ति 
और रचनात्मक प्रतिभा को सामने 
लाने का अवसर प्रदान करती है।
   सांस्कृतिक समिति की चेयरपर्सन 
डॉ. मोनिका सिंगला ने कहा कि 
एक्टोपिया केवल तीन दिनों का 
उत्सव नहीं है, बल्कि इसके पीछे 
विद्यार्थियों और शिक्षकों की कई 
सप्ताह की योजना, विचार-विमर्श, 
टीमवर्क और कड़ी मेहनत शामिल 

है। उन्होंने आयोजन को सफल 
बनाने में जुटे सभी सदस्यों के प्रयासों 
की सराहना की।
   मुख्य अतिथि ऋषि राज शर्मा ने 
विद्यार्थियों के उत्साह और रचनात्मक 
सोच की प्रशंसा करते हुए आयोजकों 
को बधाई दी। उन्होंने विद्यार्थियों को 
अपनी प्रतिभा निखारने, क्षमताओं 
पर विश्वास रखने और उत्सव के 
माध्यम से मिलने वाले अवसरों का 
पूरा लाभ उठाने के लिए प्रेरित किया।
मैनेजिंग सोसाइटी के सचिव बिपिन 
गुप्ता ने कहा कि ऐसे सांस्कृतिक 
आयोजन विद्यार्थियों को अपनी 
प्रतिभा पहचानने और आत्मविश्वास 
बढ़ाने का अवसर देते हैं। पढ़ाई के 
साथ-साथ इस तरह की गतिविधियां 
विद्यार्थियों के व्यक्तित्व विकास 
में भी महत्वपूर्ण भूमिका निभाती हैं 
और उन्हें जीवनभर याद रहने वाले 

अनुभव प्रदान करती हैं। डीएमसीएच 
के प्रिंसिपल डॉ. जीएस वांडर ने 
विद्यार्थियों से उत्सव में पूरे उत्साह के 
साथ भाग लेने और अनुशासन बनाए 
रखने की अपील की। उन्होंने आपसी 
सम्मान, एकता और खेल भावना के 
साथ कार्यक्रमों का आनंद लेने के 
लिए प्रेरित किया। 
   सांस्कृतिक समिति के संयोजक डॉ. 
सुनील के. जुनेजा ने धन्यवाद प्रस्ताव 
प्रस्तुत किया। एक्टोपिया के तहत 
सांस्कृतिक प्रतियोगिताएं, कलात्मक 
प्रस्तुतियां व रचनात्मक गतिविधियां 
विद्यार्थियों को अपनी प्रतिभा प्रदर्शित 
करने का मंच प्रदान करेंगी। उत्सव 
का उद्देश्य विद्यार्थियों की व्यक्तिगत 
उपलब्धियों को प्रोत्साहित करने के 
साथ-साथ टीमवर्क, आपसी सहयोग 
और कॉलेज में एकता की भावना को 
मजबूत करना भी है।

अशवनी पाहवा | लुधियाना 
समर न्यूज

शहर में चेन स्नैचिंग की वारदातें थमने 
का नाम नहीं ले रही हैं। न्यू राजगुरु 
नगर में बाइक सवार बदमाशों ने 60 
वर्षीय बुजुर्ग महिला भूपिंदर कौर को 
निशाना बनाते हुए उनकी सोने 
की चेन झपट ली। आरोप है 
कि बदमाशों ने महिला की 
गर्दन पर दातर रखकर उन्हें 
डराया और उनका सिर दीवार 
पर दे मारा। 
   इसके बाद करीब पौने दो तोले की 
सोने की चेन छीनकर फरार हो गए। 
घटना दोपहर के समय की है। पुलिस 
ने महिला के बयान दर्ज कर अज्ञात 
बदमाशों के खिलाफ मामला दर्ज 
कर लिया है। भूपिंदर कौर के भांजे 

करनजीत सिंह ने बताया कि उनकी 
मौसी घर के बाहर किसी काम से 
निकली थीं। इसी दौरान बाइक सवार 
तीन बदमाशों ने उन्हें घेर लिया। 
आरोप है कि बदमाशों ने उनका सिर 
पकड़कर जोर से दीवार पर मारा और 
उनकी गर्दन पर दातर रख दी। इसके 

बाद उनके गले में पहनी करीब 
पौने दो तोले की सोने की चेन 
झपटकर फरार हो गए।
   करनजीत सिंह के अनुसार, 
वारदात के दौरान उनकी मौसी 
ने शोर मचाकर बदमाशों का 

विरोध करने की कोशिश की, लेकिन 
हथियारों से लैस आरोपियों के डर 
से कोई भी मदद के लिए आगे नहीं 
आया। इस तरह वारदात में कुल पांच 
बदमाशों के शामिल होने की बात 
सामने आई है। 

सहजप्रीत सिंह | लुधियाना 
समर न्यूज

शहर के साउथ सिटी नहर के पास 
जेम्स जिम की पार्किंग में उस समय 
हड़कंप मच गया, जब गैस सिलिंडरों 
से लदे ट्रक ने वहां खड़ी इनोवा 
हाईक्रॉस कार को जोरदार टक्कर 
मार दी। टक्कर से कार का पिछला 
और दाईं तरफ का हिस्सा बुरी तरह 
क्षतिग्रस्त हो गया।
 शिकायतकर्ता प्रभप्रीत सिंह के 
मुताबिक, 22 अक्टूबर को वीरवार 
दोपहर करीब 12 बजे वह अपनी 
सफेद रंग की इनोवा हाईक्रॉस  लेकर 
जिम में कसरत करने पहुंचा था। उसने 
अपनी कार रोजाना की तरह जिम के 
बाहर पार्किंग में खड़ी की थी। इसी 
दौरान सुरक्षा गार्ड ने जिम में पहुंचकर 
बताया कि ट्रक ने उसकी कार को 

टक्कर मार दी है। प्रभप्रीत अपने 
दोस्त राघव के साथ पार्किंग में पहुंचा, 
लेकिन तब तक ट्रक चालक फरार हो 
चुका था। इसके बाद दोनों ने ट्रक का 
पीछा किया और ईश्वर नगर पुली के 
पास उसे रोक लिया। 
   शिकायतकर्ता ने आरोप लगाया कि 
ट्रक में चालक के साथ एक अन्य 
व्यक्ति भी मौजूद था और दोनों ने 
शराब पी रखी थी। 

सहजप्रीत सिंह | लुधियाना 
समर न्यूज

अदालत से प्रॉपर्टी विवाद में अपने 
पक्ष में फैसला आने के बाद एक 
कारोबारी ने विरोधियों पर रंजिश के 
चलते फैक्टरी में घुसकर तोड़फोड़, 
मारपीट और फायरिंग करने के गंभीर 
आरोप लगाए हैं। मामला थाना सलेम 
टाबरी के अंतर्गत जालंधर बाईपास 
स्थित ग्रीन लैंड स्कूल के सामने की 
फैक्टरी से जुड़ा है। 
   शिकायतकर्ता कनिक अग्रवाल के 
अनुसार, आरोपियों ने पहले फैक्टरी 
का ताला तोड़कर अंदर प्रवेश किया 
और तोड़फोड़ की। इसके बाद दोबारा 
पहुंचकर उन पर हमला किया गया। 
शिकायतकर्ता ने पुलिस को बताया 
कि करीब 1000 गज की प्रॉपर्टी को 

लेकर अदालत में केस चल रहा था, 
जिसमें फैसला उनके पक्ष में आया 
था। आरोप है कि इसी बात की रंजिश 
रखते हुए 17 अक्टूबर को फैक्टरी 
का ताला तोड़ा गया और प्रवेश द्वार 
के पास बनी दीवार को नुकसान 
पहुंचाया गया। इसके बाद 20 
अक्टूबर को आरोपी इनोवा, काले 
रंग की थार और फॉर्च्यूनर गाड़ियों में 
फैक्टरी पहुंचे।
   कनिक अग्रवाल का आरोप है कि 
हमलावरों ने फैक्टरी के गेट की कुंडी 
तोड़कर अंदर प्रवेश किया, उनके 
साथ मारपीट की और गाली-गलौज 
करते हुए ओप्पो मोबाइल फोन छीन 
लिया। शिकायत में कृष्ण शर्मा, समीर 
गुप्ता, द्वारका गुप्ता, ममता गुप्ता समेत 
10 नामजद आरोपियों और 10 से 
15 अज्ञात व्यक्तियों का उल्लेख है। 

अशवनी पाहवा | लुधियाना 
समर न्यूज

शहर में वाहन चोरी की एक हैरान 
करने वाली घटना सामने आई है। 
शिमलापुरी इलाके की गली नंबर 7 
में आयोजित जागरण में शामिल हुआ 
एक संदिग्ध व्यक्ति पहले परिवार के 
सदस्यों के साथ भजनों पर भांगड़ा 
डालता रहा। उसने कार्यक्रम में मौजूद 
लोगों के साथ घुल-मिलकर ऐसा 
व्यवहार किया कि किसी को उस पर 
शक नहीं हुआ। 
   इसके बाद मौका मिलते ही वह 
बाहर खड़ी एक्टिवा चोरी कर फरार 
हो गया। घटना की सीसीटीवी फुटेज 
सामने आने के बाद इलाके में इस 

वारदात को लेकर चर्चा हो रही है। 
घटना की सीसीटीवी फुटेज सामने 
आई है, जिसके बाद इलाके में इस 
मामले को लेकर चर्चा हो रही है। 
फुटेज के आधार पर संदिग्ध की 
पहचान किए जाने और मामले में 
आगे की कार्रवाई को लेकर जानकारी 
का इंतजार है। 

अशवनी पाहवा | लुधियाना 
समर न्यूज 

मेडिकल स्टोर की आड़ में प्रतिबंधित 
दवाएं बेचने वालों के खिलाफ 
कमिश्नरेट पुलिस ने कार्रवाई तेज 
कर दी है। इसी कड़ी में पुलिस ने 
रेरू साहिब रोड स्थित सोनी मेडिकल 
स्टोर पर छापामारी कर 1200 
प्रतिबंधित प्रेगाबालिन कैप्सूल बरामद 
किए हैं। पुलिस ने मौके से मेडिकल 
स्टोर संचालक पंकज कुमार उर्फ 
सोनी को गिरफ्तार किया है। 
   आरोपी पर बिना वैध डॉक्टर की 
पर्ची के प्रतिबंधित कैप्सूल बेचने का 
आरोप है। 22 अक्टूबर को एएसआई 
सुरिंदर कुमार ने बताया िक एक 
मुखबिर से सूचना मिली कि रेरू 
साहिब रोड स्थित सोनी मेडिकल 
स्टोर का संचालक कथित तौर पर 
प्रतिबंधित नशीले कैप्सूल बेच रहा 
है। पुलिस टीम के साथ मेडिकल 
स्टोर पर छापामारी की। तलाशी के 
दौरान पुलिस को दुकान से 1200 
प्रेगाबालिन कैप्सूल बरामद हुए। 
पुलिस ने आरोपी के खिलाफ मामला 
दर्ज कर लिया है।

लक्की भट्टी | लुधियाना|  सराभा लेडीज क्लब में अपना करवा चौथ तथा 
दिवाली फेस्ट “चांद से दीया तक” बड़े धूमधाम से मनाया कार्यक्रम की 
शुरुआत में ईश्वर की वंदना के बाद सेपलिंग हॉस्पिटल के गाइनेकोलॉजिस्ट और 
पीडियाट्रिशियन डॉ. विनीत कौर ने उपस्थित क्लब सदस्यों को स्वास्थ्य से जुड़ी 
महत्वपूर्ण जानकारियाँ साझा की|इसके बाद लाइव बैंड की शानदार धुनों पर 
क्लब की सदस्यों ने पूरे उत्साह के साथ डांडिया रास किया।

सुनील | लुधियाना 
समर न्यूज

नए वाहनों की आरसी के लिए अब 
लोगों को परेशान नहीं होना पड़ेगा। 
क्योंकि पंजाब सरकार के नए आदेशों 
के मुताबिक अब जिस ऑटोमोबाइल 
एजेंसी से वाहन खरीदा जाएगा। 
वही ऑटोमोबाइल एजेंसी वाहन की 
आरसी प्रिंट करेगी। यह भी बता दे 
की आरसी प्रिंट तभी होगी जब उक्त 
वाहन पर हाई सिक्योरिटी नंबर प्लेट 
लग जाएगी। इसकी सभी तैयारियां पूरी 
कर ली गई है और इसको लेकर अब 
शुक्रवार को लुधियाना के आरटीओ 
के दफ्तर में लुधियाना की लगभग 
सभी ऑटोमोबाइल एजेंसी के नुमाइंदों 
की मीटिंग ली गई। 
   मीटिंग में इस सुविधा के बारे 
सभी को बताया गया और तैयारियां 
मुकम्मल करने के आदेश दिए गए। 
बताया यह भी जा रहा है कि नवंबर 
महीने के भीतर ही इस नई योजना को 
लागू कर दिया जाएगा और लोगों को 
अपने वाहन की आरसी हासिल करने 
की परेशानियों से निजात दिलाया 
जाएगा। इस मामले में लुधियाना 
आरटीओ विभाग के क्लर्क विक्रम ने 

बताया कि सरकार द्वारा आदेश हमें 
मिल चुके हैं और हमने एजेंसियों के 
नुमाइंदों को बुलाकर इस नई योजना 
के बारे में बता दिया है।  
   अब तक डाक के जरिए आती 
थी आरसी: मौजूदा समय में हर नए, 
पुराने वाहन पीआरसी ट्रांसपोर्ट विभाग 
द्वारा डाक के जरिए ही आवेदक के 
घर पर भेजी जाती थी। विभाग की 
इस सुविधा के चलते कई लोगों को 
भारी भरकम परेशानियों का सामना भी 
करना पड़ता था। कई केसों में देखने 
को मिला था कि कुछ लोगों की आरसी 
जब घर पर डाकिया लेकर पहुंचता था 
तो वह लोग घर पर नहीं होते थे तो 
उस आरसी को पोस्ट ऑफिस द्वारा 
वापस ट्रांसपोर्ट विभाग के पास भेज 
दिया जाता था।   
  3 से 4 दिन में ही मिल जाएगी 
आरसी: सरकार की इस सुविधा के 
कारण हर नए वाहन खरीदने वाले 
आवेदक को तीन से चार दिन के 
भीतर ही उसके वाहन का रजिस्ट्रेशन 
सर्टिफिकेट मिल जाएगा। क्योंकि 
एजेंसी जब वहां बेचती है तो उनके 
द्वारा ही वाहन के टैक्स भर रजिस्ट्रेशन 
सर्टिफिकेट बनाने की सारी प्रक्रिया को 
पूरा किया जाता है। 

पंजाब के मुद्दों, एसआईआर व 
₹50,000 कस्टम ड्यूटी विवाद 
पर मांगा जवाब

दलजीत विक्की | लुधियाना 
समर न्यूज

भाजपा के वरिष्ठ नेता रवनीत सिंह 
बिट्टू ने आज आम आदमी पार्टी 
(आप) सरकार और कांग्रेस पर 
तीखा हमला बोलते हुए आरोप लगाया 
कि पंजाब विधानसभा के भीतर दोनों 
दलों का आचरण उनके सार्वजनिक 
राजनीतिक बयानों के विपरीत एक 
आपसी समझ और मिलीभगत की 
ओर इशारा करता है।
  बिट्टू ने कहा, “कांग्रेस के नेता 
विधानसभा के बाहर मीडिया के सामने 
बड़े-बड़े दावे करते हैं, लेकिन जब 
मुख्यमंत्री भगवंत मान को सदन के 
भीतर घेरने और जवाबदेह बनाने की 
बात आती है, तो वे पूरी तरह असहाय 
नजर आते हैं। यदि प्रदेश कांग्रेस 
अध्यक्ष और नेता प्रतिपक्ष सरकार को 
वहीं जवाबदेह नहीं ठहरा सकते, जहां 
यह सबसे जरूरी है, तो फिर बाहर 

बड़े-बड़े बयान देने का क्या औचित्य 
है? पंजाब की जनता जानना चाहती 
है कि यह वास्तविक विपक्ष है या कोई 
सुविधाजनक राजनीतिक समझौता।”
   सत्र के समापन दिवस की कार्यवाही 
पर सवाल उठाते हुए बिट्टू ने आरोप 
लगाया कि मुख्यमंत्री को सदन में 
बोलने का पर्याप्त अवसर दिया गया, 
लेकिन कांग्रेस पंजाब के ज्वलंत मुद्दों 
पर सरकार को प्रभावी ढंग से घेरने 
में विफल रही। उन्होंने विधायकों द्वारा 
अपने मुद्दे उठाने में आ रही कथित 
बाधाओं और विधानसभा अध्यक्ष द्वारा 

उनके हस्तक्षेपों को संभालने के तरीके 
पर भी सवाल उठाए। उन्होंने कहा, 
“पंजाब नशे की समस्या, बिगड़ती 
कानून-व्यवस्था, बेरोजगारी और 
आर्थिक बदहाली जैसे गंभीर मुद्दों से 
जूझ रहा है, लेकिन भगवंत मान पंजाब 
के सवालों का जवाब देने के बजाय 
बिहार, पश्चिम बंगाल और हरियाणा 
की राजनीति पर चर्चा करने में अधिक 
रुचि लेते नजर आए। मुख्यमंत्री को 
दूसरे राज्यों की राजनीति की आड़ लेने 
के बजाय पंजाब की जनता के प्रति 
जवाबदेह होना चाहिए।”

अशवनी पाहवा | लुधियाना 
समर न्यूज

जाली नंबर प्लेट लगाकर लग्जरी 
गाड़ियों के जरिए शराब तस्करी करने 
वाले गिरोह का जगराओं पुलिस ने 
पर्दाफाश किया है। सीआईए स्टाफ ने 
नाकाबंदी के दौरान एक स्कॉर्पियो गाड़ी 
को रोककर उसमें से शराब की 20 
पेटियां बरामद की हैं। 
  पुलिस ने गाड़ी चला रहे दीपांकर 
बांसल उर्फ दीपक बांसल निवासी 
शास्त्री नगर, जगराओं को गिरफ्तार 
कर लिया है, जबकि उसका साथी 
पारस उर्फ मनीष निवासी अगवाड़ 
गुजरा, जगराओं मौके से फरार हो 
गया। आरोपी चंडीगढ़ और लुधियाना 

की तरफ से शराब लाकर जगराओं में 
सप्लाई करते थे। गिरफ्तार आरोपी के 
खिलाफ पहले भी शराब तस्करी के 
तीन मामले दर्ज हैं। सीआईए स्टाफ 
के एएसआई बलविंदर सिंह ने बताया 
कि वह पुलिस पार्टी के साथ कच्चा 
मलक रोड पर नाकाबंदी कर वाहनों 
की जांच कर रहे थे। सूचना मिली थी 
कि दीपांकर बांसल व पारस उर्फ मनीष 
शराब तस्करी का धंधा करते हैं। 

समर न्यूज | लुधियाना   

बाल विकास ट्रस्ट में डॉ. रचना शर्मा 
के नेतृत्व में मासिक कैंप का आयोजन 
किया गया। इस अवसर पर आशीर्वाद, 
प्रेरणा और सेवा भावना का सुंदर 
संगम देखने को मिला। कार्यक्रम की 
शुरुआत श्री हनुमान चालीसा के पाठ 
से हुई, जिसके बाद बच्चों ने गणेश 
वंदना की मनमोहक प्रस्तुति दी। 
   इस अवसर पर मुख्य अतिथि 
समाजसेवी अविनाश गुप्ता एवं 
अंजू गुप्ता द्वारा ट्रस्ट को भेंट किए 
गए जनरेटर का उद्घाटन किया गया। 

संस्था की ओर से उनके इस सराहनीय 
सहयोग के लिए उन्हें सम्मानित किया 
गया। कार्यक्रम में विशेष अतिथि के 
रूप में प्रसिद्ध व्हीलचेयर बॉडीबिल्डर 
आनंद अर्नोल्ड, सुधा धीर एवं मिंटू 
मिगलानी उपस्थित रहे। ट्रस्ट की 

ओर से सभी अतिथियों का फूलों के 
गुलदस्ते भेंट कर स्वागत किया गया। 
प्रसिद्ध व्हीलचेयर बॉडीबिल्डर आनंद 
अर्नोल्ड ने अपने जीवन के संघर्षों और 
उपलब्धियों की प्रेरणादायक कहानी 
साझा की। इस अवसर पर सुनीता 

मोहिन्द्रा, नीलम सरीन, रुचिका, वीणा, 
स्वाति जैन, डॉ. मुक्ति गिल, मुस्कान, 
आयुष गांधी, अनीश सोबती, मनिंद्र, 
मीनाक्षी, सीमा, एकांक्षा, अमित जैन, 
आरव मोहिन्द्रा, शुभम और सचिन 
सहित अन्य सदस्य उपस्थित रहे।

यशपाल जनौत्रा बने भाजपा के एससी 
मोर्चा के प्रदेश महामंत्री, मिलीं बधाइयां

लुधियाना में बुजुर्ग महिला की गर्दन पर 
दातर रख चेन झपटी, सिर दीवार पर मारा

जिम गया था कारोबारी, बाहर खड़ी इनोवा 
को ट्रक ने उड़ाया; भाग रहे चालक को पकड़ा

रंजिश में फैक्टरी में घुसकर कारोबारी 
से मारपीट और फायरिंग का आरोप 

जागरण में भजनों पर नाचता रहा संदिग्ध 
फिर बाहर खड़ी एक्टिवा चोरी कर फरार

1200 प्रतिबंधित 
प्रेगाबालिन कैप्सूल के 
साथ संचालक काबू

सराभा लेडीज क्लब में करवा चौथ व दिवाली 
फेस्ट “चांद से दीया तक” धूमधाम से मनाया

नंबर प्लेट लगाने के तुरंत बाद 
एजेंसी से ही मिल जाएगी आरसी 

भगवान वाल्मीकि प्रकट दिवस पर 
25 को निकलेगी 37वीं शोभायात्रा

रवनीत सिंह बिट्टू का आप और कांग्रेस पर तीखा 
हमला, पंजाब विधानसभा में मिलीभगत का आरोप

आयोजन को सफल बनाने में जुटे सभी सदस्यों के प्रयासों की सराहना

डीएमसीएच में एक्टोपिया-2026 का आगाज 
‘अरेबियन नाइट्स-दास्तान’ ने बांधा समां

डॉ. रचना शर्मा के नेतृत्व  में आयोजित कैंप में अविनाश गुप्ता व अंजू गुप्ता ने भेंट किया जनरेटर

जाली नबंर प्लेट लगाकर स्कॉर्पियो में शराब 
तस्करी, 20 पटेिया ंबरामद; एक गिरफ्तार

बाल विकास ट्रस्ट में बॉडीबिल्डर अर्नोल्ड के अनभुव बच्चों के लिए बने प्रेरणा स्रोत

कांग्रेस पर भगवंत मान को सदन में घेरने में नाकाम रहने का आरोप

मुख्यमंत्री भगवंत मान होंगे मुख्य अतिथि

लुधियाना कमिश्नरेट पुलिस के सांझ केंद्र ने ‘युद्ध नशों विरुद्ध’ अभियान के तहत करवाया जागरूकता कार्यक्रम
12 स्कूलों के 480 विद्यार्थियों ने लिया नशे से दूर रहने का संकल्प

लक्की भट्टी | लुधियाना 
समर न्यूज

भारतीय वाल्मीकि धर्म समाज 
(रजि.) भावाधस-भारत की ओर से 
भगवान वाल्मीकि जी के प्रकट दिवस 
के उपलक्ष्य में 25 अक्टूबर, रविवार 
को 37वीं पावन विशाल शोभायात्रा 
निकाली जाएगी। शोभायात्रा को 
लेकर शुक्रवार को लुधियाना क्लब 
में प्रेस वार्ता आयोजित की गई। इसमें 
राष्ट्रीय मुख्य संचालक वीरेश विजय 
दानव जी और राष्ट्रीय संचालक 
कर्मयोगी चौधरी यशपाल विशेष 
रूप से उपस्थित रहे। प्रेस वार्ता के 
दौरान शोभायात्रा की तैयारियों, रूट 
और कार्यक्रम में शामिल होने वाले 
अतिथियों की जानकारी दी गई।
   वीरेश विजय दानव ने बताया कि 
शोभायात्रा रविवार शाम 4 बजे डेरेसी 
के खुले मैदान से शुरू होगी। यहां से 
कपूर मार्केट, पुरानी सब्जी मंडी, प्रताप 
बाजार, माता रानी चौक, घंटाघर, 
चौड़ा बाजार, घास मंडी, डिवीजन 
नंबर-3 और इस्लामिया स्कूल रोड 
से होते हुए घाटी मोहल्ला में संपन्न 
होगी। उन्होंने बताया कि शोभायात्रा में 

पंजाब के मुख्यमंत्री भगवंत सिंह मान 
मुख्य अतिथि के रूप में शामिल होंगे। 
इसके अलावा आम आदमी पार्टी के 
प्रभारी मनीष सिसोदिया, मुख्यमंत्री 
के ओएसडी राजबीर सिंह घुम्मण, 
भाजपा के पंजाब अध्यक्ष केवल 
सिंह ढिल्लों, कैबिनेट मंत्री हरदीप 
सिंह मुंडियां और तरनप्रीत सिंह सौंद, 
विधायक डॉ. अजय दत्त, आप के 
एससी विंग के पंजाब अध्यक्ष गुरप्रीत 
सिंह जी.पी. तथा लुधियाना की मेयर 
प्रिं. इंद्रजीत कौर सहित कई गणमान्य 
व्यक्ति उपस्थित रहेंगे।
  250 से अधिक झांकियां: 
कर्मयोगी चौधरी यशपाल ने बताया 
कि शोभायात्रा में 250 से अधिक 
सुंदर झांकियां, बैंड-बाजे, स्कूली 
बच्चे, गतका पार्टियां, भजन मंडलियां 
और भगवान वाल्मीकि महाराज जी 
की पालकी के दर्शन होंगे। भजनों का 
गुणगान सूफी गायक सुल्तान नूरां और 
वीर हैप्पी राहत एंड पार्टी द्वारा किया 
जाएगा। शोभायात्रा के विभिन्न मार्गों 
पर फूलों की वर्षा भी की जाएगी। 
शोभायात्रा की तैयारियां पूरी कर ली 
गई हैं और सेवादारों व कार्यकर्ताओं 
की ड्यूटियां भी लगा दी गई हैं। 

अशवनी पाहवा | लुधियाना 
समर न्यूज

 पंजाब को नशामुक्त बनाने के उद्देश्य 
से चलाए जा रहे अभियान ‘युद्ध नशों 
विरुद्ध’ के तहत लुधियाना कमिश्नरेट 
पुलिस के सांझ केंद्र की ओर से 
नशा विरोधी जागरूकता कार्यक्रम 
आयोजित किया गया। 
   इसमें 12 स्कूलों के करीब 480 
विद्यार्थियों ने भाग लिया। कार्यक्रम का 
मुख्य उद्देश्य विद्यार्थियों को नशे के 
दुष्प्रभावों के प्रति जागरूक करना, 
उन्हें स्वस्थ जीवनशैली अपनाने 
के लिए प्रेरित करना और नशामुक्त 
समाज के निर्माण में उनकी भागीदारी 
सुनिश्चित करना था। कार्यक्रम 

के दौरान विद्यार्थियों को नशे के 
शारीरिक, मानसिक और सामाजिक 
दुष्प्रभावों के बारे में जानकारी दी गई। 
उन्हें समझाया गया कि नशे की लत 
व्यक्ति के स्वास्थ्य के साथ-साथ 
उसके परिवार और सामाजिक जीवन 
को भी प्रभावित करती है। युवावस्था 
में सही आदतें अपनाना और नशे 
से दूर रहना स्वस्थ भविष्य के लिए 
बेहद जरूरी है। विद्यार्थियों को अपने 

साथियों और आसपास के लोगों को 
भी नशे के खिलाफ जागरूक करने 
के लिए प्रेरित किया गया। कार्यक्रम 
में नशे के खिलाफ जागरूकता भाषण 
आयोजित किए गए। विद्यार्थियों ने 
नशे से दूर रहने की शपथ ली और 
जागरूकता पर आधारित सामूहिक 
प्रस्तुति के माध्यम से नशामुक्त समाज 
का संदेश दिया। इन गतिविधियों का 
उद्देश्य विद्यार्थियों में नशे के खिलाफ 

जागरूकता बढ़ाने के साथ उन्हें इस 
सामाजिक बुराई के विरुद्ध अपनी 
जिम्मेदारी समझने के लिए प्रेरित 
करना था। जागरूकता कार्यक्रम के 
दौरान विद्यार्थियों के लिए विभिन्न खेल 
गतिविधियां भी आयोजित की गईं। 
इनमें चम्मच दौड़, 100 मीटर दौड़ 
और रस्साकशी शामिल रही।
   लुधियाना कमिश्नरेट पुलिस की 
सांझ केंद्र पहल का उद्देश्य पुलिस 
और लोगों के बीच बेहतर तालमेल 
स्थापित करने के साथ सामाजिक मुद्दों 
पर जागरूकता बढ़ाना है। ‘युद्ध नशों 
विरुद्ध’ अभियान के तहत आयोजित 
इस कार्यक्रम में विद्यार्थियों को 
नशामुक्त पंजाब के निर्माण में सक्रिय 
भूमिका निभाने का संदेश दिया गया।


